
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ: 11MN034 

ᓄᓇᕗᒻᒥ ᐃᒪᓕᕆᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ: 2AM-MEL1631 

ᓄᓇᕗᒻᒥ ᐸᕐᓇᐃᔨᒃᑯᑦ ᑎᑎᖅᑲᖁᑎᖓ ᓈᓴᐅᑎᓕᒃ: 149337 

 

ᐋᒋᓯ 7, 2020 

 

ᐅᕗᙵᐅᔪᖅ: ᑕᓯᕐᔪᐊᕐᒥᑦ ᑐᓂᐅᖅᑲᖅᑕᐅᓂᐊᖅᑐᑦ ᑎᑎᕋᖅᓯᒪᔪᑦ 

 

ᖃᕆᑕᐅᔭᒃᑯᑦ ᑎᑎᖅᑲᑎᒍᑦ ᐊᐅᓚᖅᑎᑕᐅᔪᖅ 

 

ᐱᔾᔪᑎ: ᓂᕆᐅᒋᔭᐅᔪᑦ ᖃᖓᒃᑰᖓᔪᑦ ᐊᒻᒪᓗ ᐱᕙᓪᓕᐊᓂᕐᒧᑦ ᒪᓕᒃᑕᐅᔪᒃᓴᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᓴᐃᓂᖏᓐᓄᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ “ᑕᕆᐅᓕᒃ ᑯᕕᑎᑕᐅᔪᖅ ᑕᕆᐅᕐᒧᑦ” ᐱᓕᕆᐊᕐᒧᑦ 

ᑐᒃᓯᕋᐅᑎᖓᑦ 

 

ᑎᒥᐅᔪᓄᑦ ᑎᑎᕋᖅᐳᖓ: 

 

ᔫᓂ 9, 2020-ᒥᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᐊᕙᑎᓕᕆᔨᒃᑯᑦ ᐅᕝᕙᓘᓐᓃᑦ ᑲᑎᒪᔩᑦ) ᖃᐅᔨᒃᑲᐅᑎᒥᒃ 

ᑐᓂᓯᓚᐅᖅᑐᑦ ᐃᓚᐅᖃᑕᐅᔪᓄᑦ ᐊᒻᒪᓗ ᐱᔭᒃᓴᐅᑎᖃᖅᑐᖅ ᒥᓂᔅᑕᒧᑦ ᐱᒋᐊᖅᑎᑦᑎᔪᒥᒃ ᐋᖅᑭᒃᓯᔾᔪᑎᒥᒃ ᑐᑭᐅᔪᓄᑦ 

ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎ 006-ᒧᑦ (ᐋᖅᑭᒋᐊᖅᓯᓂᖅ 001) 

ᐱᔾᔪᑎᒋᑉᓗᒍ ᐊᒡᓃᑯ ᐄᒍ ᐅᔭᕋᖕᓂᐊᖅᑐᓕᕆᔨᒃᑯᑦ (ᐊᒡᓃᑯᒃᑯᑦ ᐅᕝᕙᓘᓐᓃᑦ ᐱᓕᕆᐊᓕᒃ) “ᑕᕆᐅᓕᒃ ᑯᕕᑎᑕᐅᔪᖅ 

ᑕᕆᐅᕐᒧᑦ” ᐱᓕᕆᐊᕐᒧᑦ ᑎᒃᓯᕋᐅᑕᐅᔪᖅ (ᐱᓕᕆᐊᕐᒧᑦ ᑐᒃᓯᕋᐅᑎ), ᑐᒃᓯᕋᐅᑎ ᐋᖅᑭᒋᐊᖅᓯᓂᕐᒧᑦ ᐊᖏᖅᑕᐅᓯᒪᔪᖅ 

ᑕᓯᕐᔪᐊᕐᒥᑦ ᒎᓗᒧᑦ ᐱᓕᕆᐊᕐᒥᑦ (ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ 11MN034). 

ᑭᓯᐊᓂ, ᑲᑎᒪᔩᑦ ᐅᖃᓚᐅᖅᑐᑦ ᖃᐅᔨᔪᖕᓇᓚᐅᖅᑎᓪᓗᒋᑦ ᐃᓱᒪᒃᓴᖅᓯᐅᕆᒃᑲᓐᓂᕐᓂᖅ ᑐᑭᐅᔪᓂᒃ ᐊᒻᒪᓗ 

ᖃᓄᐃᖓᔭᕆᐊᖃᕐᓂᐅᔪᓂᒃ ᑕᓯᕐᔪᐊᕐᒥᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ ᐱᔭᕆᐊᖃᓚᐅᕐᒪᑦ, ᑐᓂᓯᔪᖕᓇᓚᐅᖏᑦᑐᑦ 

ᓇᓗᓇᐃᔭᖅᓯᒪᔪᒥᒃ ᐱᕙᓪᓕᐊᓂᕐᒥᑦ ᑕᐃᑉᓱᒪᓂ ᑭᒡᓕᖃᖅᑎᑦᑎᓂᖏᓐᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ 

ᖃᓄᐃᓕᐅᖁᔨᓃᑦ.  

 

ᐊᓯᐊᙳᖅᓯᓃᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᖃᓄᐃᓕᐅᖁᔨᓂᕐᓄᑦ ᐅᒃᑯᐃᕈᖕᓇᖅᑎᑕᐅᓚᐅᖅᑐᑦ ᑎᑎᕋᕐᕖᑦ, 

ᐊᒥᓱᙳᕆᐊᖅᖢᒋᑦ ᖃᑉᓯᐅᔪᖕᓇᕐᓂᖏᑦ ᑲᑎᕐᒪᔪᑦ ᐃᓗᐊᓂᑦ ᐊᒻᒪᓗ ᓄᑖᑦ ᑎᖕᒥᓲᓄᑦ ᖃᖓᒃᑰᖓᔪᑦ 

ᐃᖏᕐᕋᔭᖕᓂᐊᕐᓗᑎᒃ ᓄᓇᕗᒻᒥᑦ ᐊᒻᒪᓗ ᑲᑎᒪᔨᓂᒃ ᐃᓱᒪᒃᓴᖅᓯᐅᕆᒃᑲᓐᓂᕐᓂᕐᒧᑦ ᐊᑐᖅᑕᐅᔪᖕᓇᖅᑐᓂᒃ 

ᐋᖅᑭᒃᓯᔪᖕᓇᓚᐅᖅᑐᑦ ᓂᕆᐅᒋᔭᐅᔪᑦ ᐱᕙᓪᓕᐊᓂᕐᒧᑦ. ᑲᑎᒪᔩᑦ ᐊᑐᖅᑕᐅᔪᒃᓴᓕᐅᓚᐅᖅᑐᑦ ᑭᖑᓂᐊᒍᑦ 

ᐃᓱᒪᒃᓴᖅᓯᐅᕆᓂᐅᑉ ᐊᒻᒪᓗ ᖃᐅᔨᓴᐃᓂᖏᑦ ᑲᑎᒪᔩᑦ ᐅᑯᓂᙵᑦ: 

 

▪ ᓴᖅᑭᑉᐸᓪᓕᐊᔪᑦ ᐱᐅᓛᒃᑯᑦ ᐊᑐᖅᑕᐅᖃᑦᑕᖅᑐᑦ ᐃᖅᑲᖅᑐᐃᕝᕕᖕᓄᑦ ᐊᒻᒪᓗ ᑲᑐᔾᔨᖃᑎᒌᓄᑦ ᑲᓇᑕᒥᑦ, 

ᐃᓚᐅᑉᓗᑎᒃ ᑲᑐᔾᔨᖃᑎᒌᑦ ᐊᔾᔨᕐᓚᖏᑦ ᐊᕙᑎᓕᕆᔨᒃᑯᑦ; 

▪ ᒪᓂᒪᔪᑦ ᑲᑉᐳᔾᔭᓅᖅᑐᑦ ᐊᒻᒪᓗ ᑭᒡᓕᖃᖅᑐᑦ ᑲᑉᐳᔾᔭᓅᖅᑐᑦ; 

▪ ᐃᓱᒪᒋᑉᓗᒋᑦ ᑲᑎᒪᔩᑦ ᐱᔭᒃᓴᖏᑦ ᐱᓕᕆᐊᕆᓂᐊᕐᓗᒋᑦ ᐱᓕᕆᐊᖑᒋᐊᕈᒫᖅᑐᑦ ᑲᑎᒪᔩᑦ ᖃᐅᔨᓴᐃᓂᖏᓐᓄᑦ;  

▪ ᐱᔪᖕᓇᐅᑎᖏᑦ ᐃᓄᐃᑦ ᑐᑭᖃᖅᑐᒃᑯᑦ ᐃᓚᐅᖃᑕᐅᓂᖏᑦ ᑲᑎᒪᔩᑦ ᐱᕙᓪᓕᐊᓂᖑᓐᓄᑦ; 

▪ ᐱᔭᕆᐊᓖᑦ ᐃᓱᒪᒋᔭᐅᓂᖓ ᐊᒻᒪᓗ ᖃᓄᐃᑦᑑᓂᖏᑦ ᐱᖅᑯᓯᖏᑦ ᐃᓄᐃᑦ ᐅᖃᐅᓯᒃᑯᑦ ᑐᓴᖅᑎᑦᑎᓂᕐᓄᑦ 

ᐊᒻᒪᓗ ᐃᓚᐅᖃᑕᐅᑎᓪᓗᒋᑦ ᐃᓐᓇᕆᔭᐅᔪᑦ ᐊᒻᒪᓗ ᐃᓄᐃᑦ ᖃᐅᔨᒪᓂᖃᖅᑐᑦ; 

▪ ᓴᖅᑭᔮᖅᑎᑕᐅᓂᖏᑦ ᐃᓄᓗᒃᑖᓂᒃ ᖃᐅᔨᒪᑎᑦᑎᓃᑦ ᐊᒻᒪᓗ ᐃᓚᐅᑎᑦᑎᓃᑦ; ᐊᒻᒪᓗ 

▪ ᐱᔾᔪᑕᐅᔪᑦ ᖃᐅᔨᔭᐅᓚᐅᖅᑐᑦ ᐃᓚᐅᖃᑕᐅᔪᓄᑦ ᐅᖃᐅᓯᖃᖅᑎᓪᓗᒋᑦ ᐊᔪᙱᓐᓂᕆᔭᖏᓐᓂᒃ ᐊᒻᒪᓗ 

ᐃᓚᐅᖃᑕᐅᔪᖕᓇᕐᓂᖏᓐᓄᑦ ᖃᐅᔨᓴᐃᓂᕐᓂᑦ. 

 

ᒪᓕᒃᑕᐅᔪᒃᓴᓕᐅᕆᑎᓪᓗᒋᑦ, ᑲᑎᒪᔩᑦ ᖃᐅᔨᒪᖁᔨᔪᑦ ᖃᓄᐃᖏᑎᓐᓂᖅ ᐊᒻᒪᓗ ᒥᐊᓂᕆᔭᐅᓂᖏᑦ 

ᐋᓐᓂᐊᖃᖅᑕᐃᓕᒪᓂᖏᑦ ᐃᓚᐅᖃᑕᐅᔪᑦ ᐱᕙᓪᓕᐊᓂᕐᒥᑦ, ᐊᒻᒪᓗ ᓄᓇᕗᒻᒥᐅᑕᐃᑦ, ᖃᓄᐃᓕᐅᕐᓂᐊᕐᓗᑎᒃ 

ᐊᑐᖅᑕᐅᔪᖅ, ᐊᒻᒪᓗ ᑲᑎᒪᔩᑦ ᐋᖅᑭᒋᐊᓚᐅᖅᑕᖓᑦ ᐱᕙᓪᓕᐊᓂᐅᔪᖅ ᑕᑯᒃᓴᐅᑎᓐᓂᐊᕐᓗᒋ ᒫᓐᓇᐅᔪᖅ 

ᖃᓄᐃᓕᐅᖁᔨᓃᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ. ᑲᑎᒪᔩᑦ ᖃᐅᔨᒪᖕᒥᔪᑦ, ᐱᒻᒪᕆᐅᓂᖓ ᑲᑎᒪᔩᑦ ᓇᓂᓯᓗᑎᒃ 

ᑲᔪᓯᔪᖕᓇᕐᓂᖓᓂᒃ ᐱᓕᕆᐊᒃᓴᕗᑦ ᐊᒻᒪᓗ ᖃᐅᔨᓴᐃᓂᖃᑦᑎᐊᕐᓗᑕ ᑭᖑᕙᙱᓪᓗᒋᑦ ᑕᒪᓐᓇ 

ᐊᒃᓱᕈᕐᓇᖅᑑᒐᓗᐊᖅᑎᓪᓗᒍ. ᐃᓚᐅᖃᑕᐅᔪᓗᒃᑖᓄᑦ, ᑲᑎᒪᔩᑦ ᖃᐅᔨᒪᔪᑦ ᓄᕙᒡᔪᐊᕐᓇᖅ-19 (COVID-19) 

ᓄᓇᕐᔪᐊᕐᒧᑦ ᐊᖏᔪᒥᒡᓗ ᐊᒃᑐᖅᓯᓂᖃᑦᑎᐊᕐᒪᑦ ᐃᓱᒪᓕᐅᕆᔨᓗᒃᑖᓂᒃ ᑲᑎᒪᖃᑎᖃᖃᑦᑕᖅᓯᒪᔪᑦ ᑕᒡᕙᐅᖃᑎᒋᑉᓗᒋᑦ 

ᐃᑲᔪᕐᓂᐊᕐᓗᑎᒃ ᐃᓱᒪᓕᐅᕆᓂᕆᔭᖏᓐᓂᒃ. ᑲᑎᒪᔩᑦ ᖃᐅᔨᒪᔪᑦ ᐱᔪᒪᓂᖃᑦᑎᐊᕐᒪᑕ ᐊᒻᒪᓗ ᐃᖢᐊᕋᔭᕐᓂᖓ ᑲᑎᒪᔩᑦ 

ᓯᕗᓂᐊᒍᑦ ᓄᕙᖕᓇᕐᔪᐊᕐᒥᑦ ᐊᑐᖅᑕᐅᖃᑦᑕᓚᐅᖅᑐᓄᑦ, ᑲᑎᒪᔩᑦ ᐋᖅᑭᒋᐊᖅᓯᓂᕐᓂᑦ ᐊᒻᒪᓗ ᓄᑖᑦ ᐊᑐᖅᑕᐅᓕᖅᑐᑦ 

ᐱᔭᕆᐊᖃᕐᒪᑕ ᖃᐅᔨᒪᔪᑦ ᓇᓗᓇᕐᓂᖓ ᐅᑕᖅᑭᓂᐊᕐᓂᖓᑦ ᐱᖅᑯᓯᕆᓚᐅᖅᑕᖓᓐᓄᑦ ᑕᒡᕙᐅᖃᑎᒋᓗᒋᑦ ᑲᑎᒪᓂᕐᓂᑦ 

ᓈᒻᒪᙱᒻᒪᑦ. 

 

ᑖᒻᓇ ᑎᑎᖅᑲᖅ ᑐᓂᓯᔪᖅ ᖃᐅᔨᒃᑲᐅᑎᒥᒃ ᐃᓚᐅᖃᑕᐅᔪᓗᒃᑖᓄᑦ ᑲᑎᒪᔩᑦ ᖃᓄᐃᓕᐅᕐᓂᖓᓐᓄᑦ ᐱᕙᓪᓕᐊᓂᕐᒥᑦ 

ᐃᓱᒪᒃᓴᖅᓯᐅᕆᒃᑲᓐᓂᕐᓂᐊᕐᓗᑎᒃ ᑐᑭᐅᔪᓂᒃ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓂᒃ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 

ᓈᓴᐅᑎᓕᒃ 006-ᒥᑦ (ᐋᖅᑭᒋᐊᖅᓯᒪᔪᖅ 001) ᐊᒻᒪᓗ ᖃᓄᐃᓕᐅᕈᑕᐅᒋᐊᕐᓂᐊᖅᑐᑦ ᑕᒪᑐᒧᙵ. 

 

ᐅᖃᐅᓰᑦ ᐱᔭᐅᔪᑦ ᐃᓱᒪᒃᓴᖅᓯᐅᕆᒃᑲᓐᓂᕐᓂᕐᒨᖓᔪᒧᑦ 

ᐱᔭᐅᖅᑳᖅᑎᓪᓗᒍ ᐊᒡᓃᑯᒃᑯᑦ ᖃᖓᒃᑰᖓᖁᔭᖏᑦ ᐱᓕᕆᐊᕐᒧᑦ ᑐᒃᓯᕋᐅᑎᖓᓐᓄᑦ1, ᐊᕙᑎᓕᕆᔨᒃᑯᑦ ᑎᑎᕋᓚᐅᖅᑐᑦ 

ᔫᓂ 30, 2020-ᒥᑦ ᐱᕕᖃᖅᑎᑦᑎᑉᓗᑎᒃ ᐃᓚᐅᖃᑕᐅᔪᒪᔪᓂᒃ ᑐᓴᕐᕕᒋᔪᒪᑉᓗᒋᑦ ᐃᓚᐅᖃᑕᐅᔪᖕᓇᕐᓂᖏᓐᓂᒃ 

ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖏᓐᓄᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ, ᓄᕙᒡᔪᐊᕐᓇᖅ-19-ᖑᑎᓪᓗᒍ ᓱᓕ, ᐃᓱᒪᒋᑉᓗᒋᓪᓗ 

ᐊᒡᓃᑯᒃᑯᑦ ᖃᖓᒃᑰᖓᖁᔭᖏᑦ.  

 

ᔪᓚᐃ 10, 2020-ᒥᑦ ᑐᖔᓂᓘᓐᓃᑦ ᐃᓚᐅᖃᑕᐅᔪᑦ ᐊᒻᒪᓗ ᐃᓚᒋᔭᐅᔪᑦ ᐃᓄᐃᑦ ᑐᓂᐅᑎᖃᖅᑐᑦ ᑭᐅᔾᔪᑎᓂᒃ 

ᑲᑎᒪᔩᑦ ᑐᒃᓯᕋᖅᑕᖓᓄᑦ: 

▪ ᓄᓇᕗᑦ ᑐᙵᕕᒃᑯᓐᓂᑦ (NTI; ᑎᑎᖅᑲᒧᑦ ᓇᓗᓇᐃᒃᑯᑎ: 330733) 

▪ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᑦ (KivIA;ᑎᑎᖅᑲᒧᑦ ᓇᓗᓇᐃᒃᑯᑎ: 330738) 

▪ ᓄᓇᕗᑦ ᒐᕙᒪᒃᑯᖏᑦ (GN; ᑎᑎᖅᑲᒧᑦ ᓇᓗᓇᐃᒃᑯᑎ: 330745) 

▪ ᑲᓇᑕᐅᑉ ᒐᕙᒪᒃᑯᖏᑦ (GoC; ᑎᑎᖅᑲᒧᑦ ᓇᓗᓇᐃᒃᑯᑎ: 330732) 

o ᑲᓇᑕᐅᑉ ᓄᓇᖁᑖᓂᒃ-ᓄᓇᖃᖅᑳᖅᑐᓪᓗ ᑲᒪᔨᖏᑦ ᐊᒻᒪᓗ ᐅᑭᐅᖅᑕᖅᑐᒥᑦ (CIRNAC), ᑲᓇᑕᒥᑦ 

ᐃᖃᓗᓕᕆᔨᒃᑯᑦ, ᑲᓇᑕᒥᑦ ᓄᓇᒥᑦ ᐱᕝᕕᐅᔪᓕᕆᔨᒃᑯᑦ (NRCan), ᑲᓇᑕᒥᑦ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᐊᒻᒪᓗ ᑲᓇᑕᒥᑦ ᐃᖏᕐᕋᔭᒃᑐᓕᕆᔨᒃᑯᑦ (TC) 

o ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᐊᙳᖅᐸᓪᓕᓂᕐᒧᑦ (ECCC; ᑎᑎᖅᑯᒧᑦ 

ᓇᓗᓇᐃᒃᑯᑎ: 330606) 

▪ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ (KWB) ᐊᒻᒪᓗ ᑭᕙᓪᓕᕐᒥᑦ ᐆᒪᔪᓕᕆᔨᐊᓛᒃᑯᑦ (ᑎᑎᖅᑲᒧᑦ 

ᓇᓗᓇᐃᒃᑯᑎ: 330731) 

▪ B. ᓴᕚᑦᔅᑭ (ᑎᑎᖅᑲᒧᑦ ᓇᓗᓇᐃᒃᑯᑎ: 330646) 

▪ C. ᑲᓈᓐ (ᑎᑎᖅᑲᒧᑦ ᓇᓗᓇᐃᒃᑯᑎ: 330715) 

▪ L. ᐅᐊᐃᔅᒪᓐ (ᑎᑎᖅᑲᒧᑦ ᓇᓗᓇᐃᒃᑯᑎ: 330724) 

  

 
1 ᐊᕙᑎᓕᕆᔨᒃᑯᑦ ᐃᓄᖕᓄᑦ ᐊᑎᓕᐅᕐᕕᖓᑦ www.nirb.ca/project/125515, ᑎᑎᖅᑲᒧᑦ ᓇᓗᓇᐃᒃᑯᑎᐅᑉ ᓈᓴᐅᑎᖓ: 330560 

http://www.nirb.ca/project/125515

 ᑎᑎᖅᑲᐅᓯᕝᕕᒃ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

 ᒪᒃᐱᖅᑐᒐᖅ 3-ᖓᑦ 7-ᖑᔪᓂᑦ 

ᑐᓂᐅᑕᐅᔪᓗᒃᑖᑦ ᐱᔭᐅᔪᑦ ᖃᐅᔨᓴᖅᑕᐅᔪᖕᓇᖅᑐᑦ ᐊᕙᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓂᑦ 

ᐃᓄᓗᒃᑖᓂᒃ ᐊᑎᓕᐅᖅᓯᒪᔪᓂᑦ ᑕᒪᑐᒥᙵᑦ ᖃᐅᔨᓴᐃᓂᕐᒧᑦ ᐅᕙᓂ www.nirb.ca/project/125515 

ᕿᓂᕐᓗᒋᓪᓘᓐᓃᑦ ᖁᓛᓃᑦᑐᖅ ᑎᑎᕋᕐᓗᒋᑦ ᑎᑎᖅᑲᒧᑦ ᓇᓗᓇᐃᒃᑯᑕᖓᓄᑦ ᓈᓴᐅᑏᑦ.  

 

ᑲᑎᒪᔩᑦ ᐊᓕᐊᓇᒋᔭᖏᑦ ᐅᖃᐅᓯᐅᔪᑦ ᐃᓚᐅᖃᑕᐅᔪᒪᔪᓄᑦ ᐃᓄᖕᓄᓪᓗ ᐱᔾᔪᑎᓕᖕᓂᑦ ᖃᐅᔨᓴᐃᓂᕐᒧᑦ 

ᐱᕙᓪᓕᐅᓂᕐᒥᒃ ᐊᒻᒪᓗ ᓇᓗᓇᐃᖅᖢᑎᒃ ᐃᓚᐅᖃᑕᐅᔪᑦ ᑕᐅᑐᒐᖏᓐᓂᒃ ᓇᐃᓈᖅᑕᐅᔪᖕᓇᖅᖢᑎᒃ, ᐃᒪᓐᓇ: 

▪ ᑲᓇᑕᐅᑉ ᒐᕙᒪᒃᑯᖏᑦ (GoC)  

o ᖃᐅᔨᔭᐅᔪᑦ ᖃᖓᒃᑰᖓᔪᑦ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓕᒃ ᐊᕕᒃᑐᖅᓯᒪᔪᖅ 112(6)-ᒧᑦ ᓄᓇᕗᒻᒥ 

ᐸᕐᓇᐃᔨᒃᑯᑦ ᐊᒻᒪᓗ ᐱᓕᕆᐊᕐᒥᑦ ᖃᐅᔨᓴᐃᓂᕐᒧᑦ ᐱᖁᔭᕐᒥᑦ (NuPPAA) ᑐᓂᓯᔪᖅ 

ᐱᔭᒃᓴᐅᑎᖃᖅᑐᖅ ᒥᓂᔅᑕᒥᑦ ᑎᑭᖦᖢᒍ 90 ᐅᑉᓗᓄᑦ ᐃᓱᒪᓕᐅᕐᓂᐊᕐᓗᓂ ᑐᓂᔭᐅᔪᓂᒃ ᑲᑎᒪᔩᑦ 

ᐃᓱᒪᒃᓴᖅᓯᐅᕆᒃᑲᓐᓂᕐᓂᒧᑦ ᐅᓂᑉᑳᖓᓐᓂᒃ ᐊᒻᒪᓗ ᐃᒪᓐᓈᖅᑑᑎᖏᓐᓂᒃ.  

o ᓇᓗᓇᐃᖅᑐᑦ ᐱᒻᒪᕆᐅᓂᖓᓄᑦ ᐱᒋᐊᖅᑎᑦᑐᖕᓇᕐᓗᒋᑦ ᓄᓇᖃᖅᑳᖅᑐᑦ ᑐᑭᖃᖅᑐᒃᑯᑦ 

ᐃᓚᐅᑎᓪᓗᒋᑦ ᐊᒻᒪᓗ ᐅᖃᖃᑎᒋᔭᐅᑦᑎᐊᕐᓗᑎᒃ. ᐃᓚᐅᖃᑕᐅᔪᓄᑦ ᑮᓇᐅᔭᖃᖅᑎᑕᐅᓂᕐᒥᒃ 

ᒪᓂᒪᑎᑕᐅᑎᓪᓗᒋᑦ ᑲᓇᑕᐅᑉ ᓄᓇᖁᑖᓂᒃ-ᓄᓇᖃᖅᑳᖅᑐᓪᓗ ᑲᒪᔨᖏᑦ ᐊᒻᒪᓗ ᐅᑭᐅᖅᑕᖅᑐᒥᑦ-ᑯᑦ 

ᐅᑭᐅᖅᑕᖅᑐᒥᑦ ᐃᓚᐅᖃᑕᐅᔪᓄᑦ ᑮᓇᐅᔭᖃᖅᑎᑦᑎᓂᕐᒧᑦ ᑐᕌᖓᔪᖅ, ᐃᓱᒪᒃᓴᖅᓯᐅᕆᒃᑲᓐᓂᕐᓂᖅ 

ᐃᓱᒪᒋᔭᖃᕆᐊᖃᖅᑐᖅ ᖃᖓᒃᑰᖓᔪᓂᒃ ᐸᕐᓇᐃᔾᔪᑕᐅᔭᕆᐊᓖᑦ ᐊᒻᒪᓗ ᕿᒥᕐᕈᔭᐅᓂᖏᓐᓄᑦ 

ᑮᓇᐅᔭᓂᒃ ᑐᒃᓯᕋᐅᑎᓄᑦ. ᖃᖓᒃᑰᖓᖁᔭᖏᑦ ᐱᓕᕆᐊᓕᐅᑉ ᐱᕕᖃᖅᑎᑦᑎᙱᑦᑐᑦ 

ᑐᒃᓯᕋᐅᓯᐅᖅᑐᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᐊᒻᒪᓗ ᑮᓇᐅᔭᖅᑖᕐᓂᐊᕐᓗᑎᒃ 

ᐃᓚᐅᖃᑕᐅᔪᖕᓇᕐᓂᐊᕐᓗᑎᒃ ᐱᕙᓪᓕᐊᓂᕐᒥᑦ. 

▪ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᑦ  

o ᖃᐅᔨᔪᑦ ᐃᓚᔭᐅᓂᖓᓄᑦ ᑕᒡᕙᐅᖃᑎᒌᒡᓗᑎᒃ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥᒃ ᐱᓕᕆᐊᒃᓴᒃᑲᓐᓂᕐᓂᒃ 

ᐊᒻᒪᓗ ᓄᓇᓕᖕᒥᐅᑦ ᐃᓱᒫᓘᑎᒋᔭᖏᑦ ᐋᖅᑭᒃᑕᐅᔪᖕᓇᕐᒪᑕ ᐊᑕᐅᑦᑎᒃᑯᑦ ᑎᑎᕋᖅᓯᒪᔪᒃᑯᑦ 

ᑐᓂᔭᐅᓗᑎᒃ, ᐅᖃᓘᑎᒃᑯᑦ ᑲᑎᒪᓂᒃᑯᑦ ᐊᒻᒪᓗ ᑕᕐᕆᔭᐅᑎᒃᑯᑦ ᑲᑎᒪᓂᒃᑯᑦ ᖃᐅᔨᒃᑲᐅᑎᖃᖅᐸᑕ 

ᓄᓇᓕᖕᒧᑦ ᐊᒻᒪᓗ ᐅᖃᓘᑎᒃᑰᕈᖕᓇᕐᓂᕐᒥᒃ ᐃᑲᔪᖅᑐᐃᓂᖃᖅᐸᑦ. 

o ᐱᕙᓪᓕᐊᓂᕐᒧᑦ ᖃᖓᒃᑰᖓᔪᖅ ᐃᓱᒪᒋᔭᖃᕆᐊᖃᖅᑐᖅ ᐱᖅᑯᓯᒃᑯᑦ ᓄᓇᒥᒃ ᐊᑐᖃᑦᑕᕐᓂᕐᒥᒃ ᐊᒥᓱᑦ 

ᓄᓇᓕᖕᒥᐅᑦ ᓄᓇᒧᑦ ᐊᐅᓪᓚᖅᓯᒪᓂᐊᕐᒪᑕ ᐊᑯᓪᓕᕈᕐᕕᖕᒥᑦ, ᑕᐃᒪᓐᓇᒧᑦ ᑐᒃᓯᕋᐃᓂᖅ 

ᐱᕙᓪᓕᐊᔾᔪᑕᐅᒃᑲᓐᓂᕐᓂᐊᖅᑐᓄᑦ ᓅᑕᐅᔪᖅ ᐅᑭᐊᒃᓵᒧᑦ.  

▪ ᓄᓇᕗᑦ ᒐᕙᒪᒃᑯᖏᑦ 

o ᑎᑎᕋᕐᕕᖕᓄᑦ ᐅᑎᖅᑳᖅᑎᓪᓗᒋᑦ ᔫᓂ ᑕᖅᑭᖓᓂᑦ, ᓄᓇᕗᒻᒥ ᒐᕙᒪᒃᑯᑦ ᐊᔪᕐᓇᕈᑕᐅᔪᓂᒃ 

ᐅᖃᓘᑎᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᑕᕐᕆᔭᐅᑎᒃᑯᑦ ᑲᑎᒪᑎᑦᑎᓂᕐᒥᒃ, ᑕᒡᕙᐅᖃᑎᒋᓗᒋᑦ 

ᑲᑎᒪᑎᑦᑎᓂᕐᒥᐅᖓᓂᑦ. ᓄᓇᕗᒻᒥ ᒐᕙᒪᒃᑯᑦ ᑐᓂᓯᔪᑦ ᐊᕙᑎᓕᕆᔨᒃᑯᓐᓄᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᑎᒃ ᐊᑐᖅᑕᐅᔪᖕᓇᖅᑐᒥᒃ ᐊᒻᒪᓗ ᖃᖓᒃᑰᖓᔪᒥᒃ ᓂᕆᐅᒋᔭᐅᔪᑦ 

ᐱᕙᓪᓕᐊᓂᕐᒧᑦ ᑕᒪᑐᒥᙵᑦ ᖃᐅᔨᓴᐃᓂᕐᒧᑦ. 

▪ ᖃᑉᓯᐊᕐᔪᐃᑦ ᐃᓚᐅᖃᑕᐅᔪᑦ, ᓄᓇᕗᑦ ᑐᙵᕕᒃᑯᓐᓂᑦ, ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪᓗ ᑭᕙᓪᓕᕐᒥᑦ 

ᐆᒪᔪᓕᕆᔨᕐᔪᐊᒃᑯᑦ ᐱᔾᔪᑎᓗᒋᑦ 7-ᖑᔪᑦ ᐆᒪᔪᓕᕆᔨᐊᓚᑦ ᖃᐅᔨᓚᐅᖅᑐᑦ ᐊᑐᖅᑕᐅᖔᕈᒪᔪᖅ 

ᑕᒡᕙᐅᖃᑎᒋᓗᒋᑦ ᐃᓄᓗᒃᑖᓂᒃ ᑲᑎᒪᑎᑦᑎᓃᑦ ᑲᑎᒪᔨᓂᒃ ᐊᒃᑐᖅᑕᐅᓯᒪᔪᑦ ᓄᓇᓕᖕᓂᒃ 

ᐃᓚᐅᖃᑕᐅᔪᖕᓇᕐᓗᑎᒃ. ᑭᓯᐊᓂ, ᐃᓚᐅᖃᑕᐅᔪᑦ ᐅᖃᓚᐅᕐᒥᔪᑦ ᑕᕐᕆᔭᐅᑎᒃᑯᑦ ᐅᖃᓘᑎᒃᑯᓪᓘᓐᓃᑦ 

ᑲᑎᒪᑎᑦᑎᓂᖅ ᐃᓱᒪᒋᔭᖃᕆᐊᖃᖅᑐᑦ ᐃᓚᐅᖃᑕᐅᔪᖕᓇᕐᓂᐊᕐᑕ ᑭᒡᒐᖅᑐᐃᔪᑦ ᑕᒡᕙᐅᖃᑕᐅᓗᑎᒃ 

ᑲᑎᒪᖃᑕᐅᓂᖅ ᐊᔪᖅᑐᓄᑦ ᐃᖏᕐᕋᔭᖕᓂᕐᒧᑦ ᐊᒻᒪᓗ ᐊᒥᓱᐃᑦ ᑲᑎᑦᑐᖕᓇᕐᓂᖏᓐᓄᑦ ᑭᒡᓕᖃᕈᑕᐅᔪᓄᑦ. 

▪ ᐃᓄᐃᑦ ᐱᓕᕆᖃᑎᒌᑦ ᐊᒻᒪᓗ ᐃᓄᓗᒃᑖᑦ ᐅᖃᓚᐅᖅᑐᑦ ᐃᓄᓗᒃᑖᓂᒃ ᐅᖃᖃᑎᖃᕆᐊᖃᖅᑐᑦ 

ᐊᒃᑐᖅᑕᐅᓯᒪᔪᑦ ᓄᓇᓕᖕᓂᑦ.  

▪ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᐆᒪᔪᓕᕆᔨᐊᓛᑦ ᐅᖃᓚᐅᕐᒥᔪᑦ ᐱᔾᔪᑎᖃᖅᑐᑦ ᒪᓕᖕᓂᕐᒧᑦ ᒫᓐᓇᐅᔪᖅ 

ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᑦ ᑐᑭᐅᔪᓄᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓄᑦ ᓈᒻᒪᒋᔭᐅᔪᖅ ᐱᓕᕆᐊᖅ 

ᐊᒃᑐᖅᑕᐅᓯᒪᔪᓂᒃ ᓂᕐᔪᑎᓄᑦ (ᑐᒃᑐᐃᑦ), ᐱᔾᔪᑕᐅᔪᓄᓪᓗ ᐃᒪᕐᒧᑦ ᐊᑐᖅᑐᓂᒃ ᐱᖁᑎᓂᒃ. ᐃᓚᐅᖃᑕᐅᔪᑦ 

ᐅᖃᓚᐅᖅᑐᑦ ᐱᔾᔪᑕᐅᔪᑦ ᐱᓕᕆᐊᖑᔭᕆᐊᖃᕐᒪᑕ ᖃᐅᔨᓴᐃᓂᖃᕆᐊᓚᐅᖅᑳᖅᑎᓐᓇᒋᑦ.  

ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᖅ ᐊᒻᒪᓗ ᐱᓕᕆᐊᖑᒋᐊᕐᓂᐊᖅᑐᑦ 

 

ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᖅ “ᑕᕆᐅᓕᒃ ᑯᕕᑎᑕᐅᔪᖅ ᑕᕆᐅᕐᒧᑦ” ᐱᓕᕆᐊᕐᒧᑦ ᑐᒃᓯᕋᐅᑎ ᒪᓕᖕᓂᐊᖅᑐᖅ 

ᐊᕙᑎᓕᕆᔨᒃᑯᑦ ᒪᓕᒐᖏᓐᓂᒃ ᐊᑐᖅᑕᐅᔭᕆᐊᓕᖕᓄᑦ, ᑭᒡᓕᖃᖅᑎᓂᒃᑰᖓᓗᒋᑦ ᖃᓄᐃᓕᐅᕐᓂᐅᔪᑦ ᐱᓕᕆᐊᕐᒧᑦ 

ᑐᒃᓯᕋᐅᑕᐅᔪᖅ. ᐋᖅᑭᒃᓯᓂᐊᕐᓗᓂ ᓂᕆᐅᒋᔭᐅᔪᓂᒃ ᐱᕙᓪᓕᐊᓂᕐᒧᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᐊᖅᑐᑦ ᑐᑭᐅᔪᓂᒃ 

ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᓂᒃ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ ᓈᓴᐅᑎᓕᒃ 006-ᒥᑦ, ᑲᑎᒪᔩᑦ ᐃᓱᒪᒋᖏᑦ 

ᐃᓚᐅᖃᑕᐅᔪᓂᒃ ᑐᓂᔭᐅᔪᑦ, ᖁᓛᓂᑦ ᓇᐃᓈᖅᓯᒪᑉᓗᑎᒃ, ᐱᔾᔪᑎᒋᑉᓗᒋᑦ ᐃᓚᐅᖃᑕᐅᔪᖕᓇᕐᓂᖏᑦ ᐃᑲᔪᕐᓂᖃᕐᓗᑎᒃ 

ᒫᓐᓇᐅᔪᖅ ᓄᕙᒡᔪᐊᕐᓇᖅ-19 ᐱᔾᔪᑎᖃᐃᓐᓇᖅᑎᓪᓗᒍ.  

 

ᑲᑎᒪᔩᑦ ᐅᑯᓂᙵᑦ ᖃᐅᔨᓚᐅᖅᑐᑦ: 

▪ ᐊᑕᐅᑦᑎᒃᑯᑦ ᑕᒡᕙᐅᖃᑎᒋᓗᒋᑦ ᐊᒻᒪᓗ ᐊᐅᓚᔪᒃᑯᑦ ᑲᑎᒪᑎᑦᑎᓂᕐᓂᒃ, ᐅᖃᓘᑎᒃᑯᑦ, ᐊᒻᒪᓗ ᑎᑎᕋᖅᓯᒪᔪᓂᒃ 

ᑐᓂᔭᐅᓗᑎᒃ ᐊᒻᒪᓗ ᐊᐅᓚᔪᓕᐅᖅᑕᐅᔪᓂᒃ ᐃᓚᐅᖃᑕᐅᔪᓗᒃᑖᓂᒃ ᐱᐅᓛᖑᖕᒪᑦ ᑕᒡᕙᐅᖃᑎᒋᓗᒋᑦ 

ᐃᓚᐅᖃᑕᐅᔪᑦ ᑲᑎᒪᖃᑎᒋᖔᕐᓂᐅᓂᑦ.  

▪ ᖃᑉᓯᐊᕐᔪᐃᑦ ᐃᓚᐅᖃᑕᐅᔪᑦ ᑕᒡᕙᐅᖃᑕᐅᓗᑎᒃ ᑲᑎᒪᖃᑕᐅᔪᖕᓇᖅᑐᑦ ᓄᓇᕗᒻᒥᑦ ᐅᔾᔨᖅᑐᕐᓗᒋᓪᓗ 

ᐃᓄᓗᒃᑖᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑐᕆᐊᖃᖅᑎᑕᐅᔪᑦ.  

▪ ᐃᓚᐅᖃᑕᐅᔪᑦ ᐃᖏᕐᕋᔭᖕᓂᖅ ᐊᔪᖅᑐᑦ ᓄᓇᕗᒻᒧᑦ, ᑲᑎᒪᔩᑦ ᓴᖅᑭᑦᑎᓂᐊᖅᑐᑦ ᐊᑕᐅᓯᕐᒥᒃ ᒪᕐᕉᖕᓂᒡᓘᓐᓃᑦ 

ᐃᓂᐅᔪᓂᒃ ᐅᕝᕙᓘᓐᓃᑦ “ᑐᕌᖅᑕᕐᕕᐅᔪᓂᒃ” ᓯᓚᑖᓂᑦ ᓄᓇᕗᑦ ᐃᓚᐅᖃᑕᐅᔪᑦ ᑕᒡᔭᐅᖃᑎᒌᒡᓗᑎᒃ 

ᑲᑎᑦᑐᖕᓇᕐᓂᐊᕐᓗᑎᒃ. ᖃᑉᓗᓈᓃᑦᑐᑦ ᐃᓂᐅᔪᑦ ᐊᐅᓛᖅᑎᑕᐅᓂᐊᖅᑐᑦ ᒪᓕᒡᓗᒋᑦ ᖃᓄᐃᓕᐅᖁᔭᐅᓃᑦ 

ᐃᓄᓗᒃᑖᓂᒃ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ ᐱᔾᔪᑎᖃᖅᑐᓄᑦ ᐊᕕᒃᑐᖅᓯᒪᔪᓂᑦ ᐃᓂᐅᔪᓂᑦ ᐊᒻᒪᓗ 

ᐃᓚᐅᔪᖕᓇᕐᓂᐊᖅᑐᑦ ᓄᓇᓕᖕᒥᑦ ᑲᑎᒪᔪᓂᑦ ᐊᒻᒪᓗ ᓯᕗᓂᐊᒍᑦ-ᑲᑎᒪᑎᑦᑎᓂᕐᓂᑦ ᐊᐅᓚᔪᒃᑯᑦ 

ᑐᓴᖅᓴᐅᑎᑕᐅᓗᑎᒡᓗ ᓄᓇᕗᒻᒥᑦ ᑲᑎᒪᑎᓪᓗᒋᑦ. 

 

ᐊᕙᑎᓕᕆᔨᒃᑯᑦ ᓂᕆᐅᒃᑐᑦ ᐱᓕᕆᐊᑉ ᒥᒃᓵᓄᑦ ᑲᑎᒪᑎᑦᑎᓂᐊᕐᓂᖏᓐᓄᑦ, ᐊᒻᒪᓗ ᓄᓇᓕᖕᒥᑦ ᑲᑎᒪᓂᕐᓂᑦ ᐊᒻᒪᓗ 

ᓯᕗᓂᐊᒍᑦ-ᑲᑎᒪᑎᑦᑎᓂᕐᓂᒃ ᐊᑕᐅᑦᑎᒃᑯᑦ ᑎᑎᕋᖅᓯᒪᔪᑦ ᑐᓂᔭᐅᔪᒃᑯᑦ, ᑕᒡᕙᐅᖃᑎᒋᓗᒋᑦ ᐊᒻᒪᓗ ᐊᐅᓚᔪᒃᑰᖅᑐᒃᑯᑦ 

ᑲᑎᒪᓂᒃᑯᑦ ᐱᓕᕆᐊᖑᓯᒪᙱᑦᑐᑦ ᑲᒪᒋᔭᐅᓂᐊᕐᓗᑎᒃ ᐊᒻᒪᓗ ᓄᓇᓕᖕᒥᑦ ᐃᓱᒫᓘᑕᐅᔪᑦ ᐱᓕᕆᐊᖑᓗᑎᒃ ᓯᕗᓂᐊᒍᑦ 

ᐋᖅᑭᒃᑕᐅᓂᖓᑕ ᐃᓄᓗᒃᑖᓂᒃ ᑲᑎᒪᑎᑦᑎᓂᐅᓂᐊᖅᑑᑉ. ᓯᕗᓂᐊᒍᑦ-ᑲᑎᒪᑎᑦᑎᓂᖅ ᑲᑎᒪᔨᓂᒃ ᖃᐅᔨᑎᑦᑎᓂᐊᖅᑐᖅ 

ᐃᖢᐊᖅᑐᒥᒃ ᖃᖓᒃᑰᖓᓂᐊᖅᑐᒥᑦ ᐊᒻᒪᓗ ᖃᓄᐃᑦᑑᓂᐊᕐᓂᖓ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ. 

ᓇᓗᓇᐃᔭᖅᓯᒪᒃᑲᓐᓂᖅᑐᑦ ᑐᓂᔭᐅᓂᐊᖅᑐᑦ ᒪᓂᒪᓕᖅᐸᑕ ᑲᑎᒪᔩᑦ ᖃᐅᔨᓴᐃᓂᖓᓄᑦ ᑐᒃᓯᕋᐅᑎᒥᒃ 

ᐋᖅᑭᒋᐊᖅᓯᓂᕐᒧᑦ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᖕᓂᐊᕐᓂᕐᒧᑦ, ᓈᒻᒪᒋᔭᐅᖅᑳᖅᑎᓪᓗᒍ ᐱᓕᕆᐊᓕᐅᑉ ᐋᖅᑭᒋᐊᖅᓯᒪᔭᖓ 

ᐊᒃᑐᖅᓯᓂᕐᒧᑦ ᑎᑎᖅᑲᐅᑎᖓᓄᑦ ᐃᓚᓕᐅᑎᓯᒪᔪᖅ (IS ᐃᓚᓕᐅᑎᓯᒪᔪᒥᒃ).  

 

ᑎᒃᓯᕋᐅᑕᐅᔪᑦ ᐱᕙᓪᓕᐊᓂᕐᒧᑦ ᖃᖓᒃᑰᖓᔪᑦ 

ᑲᑎᒪᔩᑦ ᑐᓂᓯᔪᑦ ᐅᑯᓂᙵᑦ ᓂᕆᐅᒋᔭᐅᔪᓂᒃ ᑎᑎᕋᖅᓯᒪᔪᑦ ᐱᕙᓪᓕᐊᓂᕐᒧᑦ ᐊᒻᒪᓗ ᖃᖓᒃᑰᖓᔪᑦ ᐊᕙᑎᓕᕆᔨᒃᑯᑦ 

ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓂᐊᖅᑕᖏᓐᓄᑦ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 

ᓈᓴᐅᑎᓕᒃ 006-ᒦᑦᑐᑦ ᑕᑯᒃᓴᐅᑎᓐᓂᐊᕐᓗᒋᑦ ᖃᐅᔨᓴᐃᓃᑦ ᖃᓄᐃᖓᓕᖅᑎᑦᑎᓂᐅᔪᓂᒃ ᐊᒡᓃᑯ ᐄᒍ 

ᐅᔭᕋᖕᓂᐊᖅᑐᓕᕆᔨᒃᑯᑦ “ᑕᕆᐅᓕᒃ ᑯᕕᑎᑕᐅᔪᖅ ᑕᕆᐅᕐᒧᑦ” ᐱᓕᕆᐊᕐᒧᑦ ᑐᒃᓯᕋᐅᑎᖓᓐᓂᑦ ᐱᔪᓂᒃ. ᑲᑎᒪᔩᑦ 

ᖃᐅᔨᒪᖁᔨᔪᑦ ᖃᐅᔨᓴᐃᓂᖅ ᐱᐊᓂᖕᓂᐊᕐᓗᒍ ᒪᓕᒡᓗᓂ ᖃᖓᒃᑰᖓᔪᓂᒃ ᑎᑎᕋᖅᓯᒪᔪᑦ ᐊᑖᓃᑦᑐᓂᑦ ᓇᓗᓇᖅᑑᖕᒪᑕ 

ᖃᑉᓯᐊᕐᔪᐃᑦ ᐱᔾᔪᑕᐅᔪᓄᑦ ᑲᑎᒪᔩᑦ ᐊᐅᓚᙱᑕᖏᓐᓂᑦ: 

▪ ᐃᓚᐅᖃᑕᐅᔪᑦ ᑲᑎᒪᓂᕐᒧᑦ ᑭᒡᓕᒋᔭᐅᔪᑦ ᐱᕙᓪᓕᐊᓂᕐᒥᑦ. 

▪ ᐊᓯᐊᙳᕈᖕᓇᖅᑐᑦ ᐃᖏᕐᕋᔭᖕᓂᕐᒧᑦ ᑭᒡᓕᒋᔭᐅᔪᑦ ᐅᕝᕙᓘᓐᓃᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ 

ᖃᓄᐃᓕᐅᖁᔭᖏᑦ ᓂᕆᐅᓇᙱᑦᑐᑦ ᐱᕙᓪᓕᐊᓂᖏᓐᓄᑦ ᓄᕙᒡᔪᐊᕐᓇᖅ-19 ᐱᔾᔪᑎᒋᑉᓗᒍ. 

▪ ᓈᒻᒪᒃᑐᓂᒃ ᑐᑭᓯᐅᒪᔾᔪᑐᓂᒃ ᑐᓂᔭᐅᖃᑦᑕᖅᑐᑦ ᐃᓚᐅᖃᑕᐅᔪᓄᑦ ᐊᒻᒪᓗ ᑲᑎᒪᔨᓄᑦ. 

▪ ᐊᒡᓃᑯᒃᑯᑦ ᐊᒻᒪᓗ ᐃᓚᐅᓕᖅᑐᑦ ᐱᓕᕆᐊᖃᖅᑐᑦ ᐋᖅᑭᒃᓯᓂᐊᕐᓗᑎᒃ ᐱᓕᕆᐊᖑᓯᒪᙱᑦᑐᓂᒃ ᐊᒻᒪᓗ 

ᑲᑎᒪᔩᑦ ᑐᓴᐅᒪᑎᑕᐅᑉᓗᑎᒃ ᖃᓄᐃᖓᓂᖏᓐᓂᑦ/ᐋᖅᑭᒃᑕᐅᔪᑦ ᒥᒃᓵᓄᑦ. 

ᔪᓚᐃ 24, 2020-ᒥᑦ ᐱᓕᕆᐊᓕᒃ ᑐᓂᓯᓚᐅᖅᑐᖅ ᑎᑎᖅᑲᓂᒃ ᐊᕙᑎᓕᕆᔨᒃᑯᓐᓄᑦ ᐅᖃᖅᖢᑎᒃ ᓂᕆᐅᖕᒪᑕ 

ᑐᓂᓯᓂᐊᕐᓂᖏᓐᓄᑦ ᐋᖅᑭᒋᐊᖅᓯᒪᔪᒥᒃ ᐊᒃᑐᖅᓯᓂᕐᒧᑦ ᑎᑎᖅᑲᖅ ᐃᓚᓕᐅᑎᓯᒪᔪᒥᒃ ᑐᑭᓯᐅᒪᔾᔪᑎᖃᕐᓗᑎᒃ 

ᐃᓕᑕᕆᔭᐅᔪᓂᑦ ᐊᒻᒪᓗ ᑐᒃᓯᕋᐅᑕᐅᔪᓂᒃ ᑲᑎᒪᔨᓄᑦ ᐊᑯᓐᓂᖓᓂᑦ ᐋᒋᓯ 10-14, 20202. ᑭᖑᓂᐊᒍᑦ 

ᐱᔭᐅᖅᑳᖅᑎᓪᓗᒍ ᐊᒡᓃᑯᒃᑯᑦ ᐊᒃᑐᖅᓯᓂᕐᒧᑦ ᑎᑎᖅᑲᖅ ᐃᓚᓕᐅᑎᓯᒪᔪᖅ ᑎᑎᖅᑲᖅ, ᐊᕙᑎᓕᕆᔨᒃᑯᑦ 

ᖃᐅᔨᓴᐃᓂᐊᖅᑐᑦ ᓇᓗᓇᐃᕐᓂᐊᕐᓗᒍ ᑐᓂᔭᐅᔪᖅ ᐃᓗᓕᖃᕋᓗᐊᕐᒪᖔᑦ ᐱᔭᕆᐊᖃᖅᑐᓂᒃ ᐃᓚᒋᔭᐅᔪᓂᒃ, 

ᐋᖅᑭᐅᒪᔪᒥᒃ ᐃᓚᐅᖃᑕᐅᔪᓗᒃᑖᑦ ᐱᔪᖕᓇᕐᓂᐊᕐᓗᓂᔾᔪᒃ, ᑎᑭᐅᑎᓂᐊᕐᓗᑎᒃ ᐱᔭᕆᐊᖃᖅᑐᖏᑦ ᐊᕙᑎᓕᕆᔨᒃᑯᑦ 

ᖃᓄᐃᓕᐅᖁᔨᓂᖏᓐᓄᑦ. ᓈᒻᒪᒋᔭᐅᖅᑳᖅᑎᓪᓗᒍ ᐱᓕᕆᐊᓕᐅᑉ ᐊᒃᑐᖅᓯᓂᕐᒧᑦ ᑎᑎᖅᑲᖅ  ᐃᓚᓕᐅᑎᓯᒪᔪᖅ 

ᑎᑎᖅᑲᖅ, ᑲᑎᒪᔩᑦ ᐱᒋᐊᖅᑎᑦᑎᓂᐊᖅᑐᑦ ᐃᓄᓗᒃᑖᓂᒃ ᐱᓕᕆᐊᑉ ᒥᒃᓵᓄᑦ ᕿᒥᕐᕈᓂᕐᒧᑦ ᑐᒃᓯᕋᐅᑕᐅᔪᒥᒃ.  

 

ᐅᑉᓗᐃᑦ ᐊᑐᖅᑕᐅᓇᔭᖅᑐᑦ ᐱᕙᓪᓕᐊᓂᕐᒧᑦ ᐊᑐᖅᑕᐅᔪᖅ 

ᐋᒋᓯ 10, 2020 ᐊᒡᓃᑯᒃᑯᑦ ᑐᓂᓯᔪᑦ ᐋᖅᑭᒋᐊᖅᓯᒪᔪᒥᒃ ᐊᒃᑐᖅᓯᓂᕐᒧᑦ ᑎᑎᖅᑲᖅ ᐃᓚᓕᐅᑎᓯᒪᔪᖅ 

ᑎᑎᖅᑲᒥᑦ. 

ᐋᒋᓯ 21, 2020-ᒥᑦ 

ᓯᕗᓂᐊᒍᓪᓘᓐᓃᑦ 

ᐊᕙᑎᓕᕆᔨᒃᑯᑦ ᑐᓂᓯᔪᑦ ᒪᓕᖕᓂᕐᒧᑦ ᖃᐅᔨᔭᐅᔪᒥᒃ ᐊᒻᒪᓗ ᖃᓄᐃᑦᑑᓂᖓᑕ 

ᑐᒃᓯᕋᐅᑕᐅᔪᖅ. ᒪᓕᒃᑕᐅᓂᖓᓄᑦ ᖃᐅᔨᔭᐅᒃᐸᑦ, ᐱᓕᕆᐊᑉ ᒥᒃᓵᓄᑦ ᕿᒥᕐᕈᓂᖃᖁᔨᔪᑦ 

ᐃᓚᐅᖃᑕᐅᔪᓂᑦ ᑐᓂᔭᐅᔪᑦ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑎᓂᑦ (IR) ᐊᕙᑎᓕᕆᔨᒃᑯᓐᓄᑦ 

(30 ᐅᑉᓗᐃᑦ). 

ᓯᑎᐱᕆ 11, 2020-ᒥᑦ ᐃᓚᐅᖃᑕᐅᔪᑦ ᑮᓇᐅᔭᓄᑦ ᑐᒃᓯᕋᐅᑏᑦ ᐱᔭᐅᔭᕆᐊᖃᖅᑐᑦ ᑲᓇᑕᐅᑉ ᓄᓇᖁᑖᓂᒃ-

ᓄᓇᖃᖅᑳᖅᑐᓪᓗ ᑲᒪᔨᖏᑦ ᐊᒻᒪᓗ ᐅᑭᐅᖅᑕᖅᑐᒥᑦ-ᑯᓐᓄᑦ. 

ᓯᑎᐱᕆ 18, 2020-ᒥᑦ ᐃᓚᐅᖃᑕᐅᔪᒪᔪᑦ ᑐᓂᓯᔪᑦ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑎᓂᑦᐊᕙᑎᓕᕆᔨᒃᑯᓐᓄᑦ. 

ᓯᑎᐱᕆ 21, 2020-ᒥᑦ ᐊᕙᑎᓕᕆᔨᒃᑯᑦ ᑲᒪᒋᓗᒃᑖᖅᑕᖏᑦ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑏᑦᐊᒻᒪᓗ ᐃᓱᒪᓕᐅᖅᖢᑎᒃ 

ᐊᔪᕐᓇᙱᓐᓂᕆᔭᖏᑦ. ᐊᕙᑎᓕᕆᔨᒃᑯᑦ ᑐᓂᐅᑎᒋᔭᖏᑦ ᑐᒃᓯᕋᐅᑕᐅᔪᓗᒃᑖᑦ 

ᐱᓕᕆᐊᓕᖕᒧᑦ (ᐊᓯᖏᓐᓄᓪᓗ ᐃᓚᐅᖃᑕᐅᔪᓄᑦ ᐱᔭᕆᐊᖃᖅᑐᓄᑦ) (15 ᐅᑉᓗᓂᒃ 

ᐱᕕᖃᖅᑎᑕᐅᔪᑦ ᑭᐅᓂᐊᕐᓗᑐᒃ). 

ᐅᑐᐱᕆ 5, 2020 ᐊᒡᓃᑯᒃᑯᑦ ᑐᓂᓯᔪᑦ ᑭᐅᔾᔪᑎᖏᓐᓂᒃ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑎᓄᑦ; ᐊᕙᑎᓕᕆᔨᒃᑯᑦ 

ᐱᒋᐊᖅᑎᑦᑎᔪᑦ 30 ᐅᑉᓗᓂᒃ ᐱᓕᕆᐊᕐᒥᒃ ᕿᒥᕐᕈᓂᕐᒧᑦ. 

ᓄᕕᐱᕆ 4, 2020 ᐃᓚᐅᖃᑕᐅᔪᑦ ᑐᓂᓯᔪᑦ ᐱᓕᕆᐊᕐᒥᑦ ᕿᒥᕐᕈᓂᕐᒧᑦ ᐅᖃᐅᓯᐅᔪᓂᒃ ᐊᕙᑎᓕᕆᔨᒃᑯᓐᓄᑦ.  

ᓄᕕᐱᕆ 18, 2020 ᐊᒡᓃᑯᒃᑯᑦ ᑭᐅᔾᔪᑎᖏᓐᓂᒃ ᑐᓂᓯᔪᑦ ᐱᓕᕆᐊᕐᒥᑦ ᕿᒥᕐᕈᓂᕐᒧᑦ ᐅᖃᐅᓯᐅᔪᓄᑦ 

(15 ᐅᑉᓗᓄᑦ). 

ᓄᕕᐱᕆ 23-26, 2020 ᐱᓕᕆᐊᑉ ᒥᒃᓵᓄᑦ ᑲᑎᒪᓂᖅ, ᓄᓇᓕᖕᒥᑦ ᑲᑎᒪᔩᑦ ᐊᒻᒪᓗ ᓯᕗᓂᐊᒍᑦ-ᑲᑎᒪᑎᑦᑎᓂᖅ 

(ᑎᑎᕋᖅᓯᒪᔪᑦ ᑐᓂᔭᐅᔪᑦ/ᑕᒡᕙᐅᖃᑎᒋᓗᒋᑦ/ᐊᐅᓚᔪᒃᑯᑦ) 

ᑎᓯᐱᕆ 9, 2020 ᓯᕗᓂᐊᒍᑦ-ᑲᑎᒪᑎᑦᑎᓂᕐᒧᑦ ᐃᓱᒪᓕᐊᖑᔪᖅ ᖃᐅᔨᓂᐊᕐᓗᓂ ᖃᖓᒃᑯᑦ, 

ᐊᑐᖅᑕᐅᓂᐊᖅᑐᖅ, ᐊᓯᖏᓪᓗ ᐃᓂᓕᐅᕆᓂᕐᒧᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒧᑦ; 

ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᑐᓴᖅᑎᔾᔪᑕᐅᓗᓂ 

ᖃᐅᔨᔭᐅᓂᐊᖅᑐᖅ NIRB-ᑯᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᖓᑦ 

ᐱᕙᓪᓕᐊᓂᕐᒧᑦ ᐊᑐᖅᑕᐅᓂᐊᑐᖅ ᑐᓂᔭᐅᔪᖅ, ᓂᕆᐅᒋᔭᐅᔪᓂᒃ ᖃᖓᒃᑰᖓᔪᓂᒃ ᐊᔪᕐᓇᙱᒃᑳᖓᑦ, 

ᐃᓚᓕᐅᑎᓯᒪᔪᖅ ᑎᑎᖅᑲᖅ A-ᒥᑦ ᑕᒡᕙᓂ ᑎᑎᖅᑲᒥᑦ. 

ᐃᓚᐅᖃᑕᐅᔪᓄᑦ ᑮᓇᐅᔭᖃᖅᑎᑕᐅᓂᖅ 

 

ᔫᓂ 29, 2020-ᒥᑦ ᑲᓇᑕᐅᑉ ᓄᓇᖁᑖᓂᒃ-ᓄᓇᖃᖅᑳᖅᑐᓪᓗ ᑲᒪᔨᖏᑦ ᐊᒻᒪᓗ ᐅᑭᐅᖅᑕᖅᑐᒥᑦ ᖃᐅᔨᒃᑲᐅᑎᒥᒃ 

ᑐᓂᓯᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ ᐃᓚᐅᖃᑕᐅᔪᓄᑦ ᑮᓇᐅᔭᖃᖅᑎᑦᑎᓂᐊᕐᒪᑕ ᖃᐅᔨᓴᐃᓂᖃᖅᑎᓪᓗᒋᑦ “ᑕᕆᐅᓕᒃ 

ᑯᕕᑎᑕᐅᔪᖅ ᑕᕆᐅᕐᒧᑦ” ᐱᓕᕆᐊᕐᒧᑦ ᑐᒃᓯᕋᐅᑕᐅᔪᖅ ᑕᓯᕐᔪᐊᕐᒥᑦ ᒎᓗᒧᑦ ᐅᔭᕋᖕᓂᐊᕐᓂᕐᒧᑦ3. ᐊᕙᑎᓕᕆᔨᒃᑯᑦ 

ᑐᓂᓯᓚᐅᖅᑐᑦ ᓂᕆᐅᒋᔭᐅᔪᖅ ᐱᕙᓪᓕᐊᓂᐅᑉ ᒥᒃᓵᓄᑦ ᐊᒻᒪᓗ ᖃᖓᒃᑰᖓᔪᓂᒃ ᑎᑎᕋᕐᕕᐅᓯᒪᔪᑦ 

ᐃᓚᐅᖃᑕᐅᔪᒪᔪᓄᑦ ᐱᕕᖃᑦᑎᐊᖁᑉᓗᒋᑦ ᐱᓕᕆᐊᕆᓂᐊᕐᓗᒋᑦ ᑮᓇᐅᔭᓄᑦ ᑐᒃᓯᕋᐅᑎᖏᑦ. ᐃᓚᐅᖃᑕᐅᔪᓄᑦ 

 
2 ᐊᕙᑎᓕᕆᔨᒃᑯᑦ ᐃᓄᖕᓄᑦ ᐊᑎᓕᐅᕐᕕᖓᑦ www.nirb.ca/project/125515, ᑎᑎᖅᑲᒧᑦ ᓇᓗᓇᐃᒃᑯᑎᐅᑉ ᓈᓴᐅᑎᖓ: 330824 
3 ᐊᕙᑎᓕᕆᔨᒃᑯᑦ ᐃᓄᖕᓄᑦ ᐊᑎᓕᐅᕐᕕᖓᑦ www.nirb.ca/project/125515, ᑎᑎᖅᑲᒧᑦ ᓇᓗᓇᐃᒃᑯᑎᐅᑉ ᓈᓴᐅᑎᖓ: 330555, 330556, 

330557 

http://www.nirb.ca/project/125515
http://www.nirb.ca/project/125515

 ᒪᒃᐱᖅᑐᒐᖅ 6-ᖓᑦ 7-ᖑᔪᓂᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐊᑐᕐᓂᐊᖅᑐᑦ, ᐃᓚᐅᑉᓗᑎᒃ ᑭᒡᓕᒋᔭᐅᔪᑦ ᐊᒻᒪᓗ ᖃᓄᐃᓕᐅᕆᐊᖃᕐᓃᑦ ᐅᑉᓗᓂᑦ ᖃᐃᔪᓂᑦ 

ᑐᓂᔭᐅᓂᐊᖅᑐᑦ ᐃᓚᐅᖃᑕᐅᔪᓄᑦ, ᐊᓯᐊᒍᖔᖅ ᑎᑎᖅᑲᑎᒍᑦ. 

 

 

ᐃᓱᓕᓐᓂᖅ 

 

ᐱᐊᓂᒃᐸᓪᓕᐊᓂᕐᒥᑦ, ᑲᑎᒪᔩᑦ ᐊᓕᐊᓇᐃᒋᔭᖏᑦ ᐅᖃᐅᓯᐅᔪᑦ ᐊᒻᒪᓗ ᐃᑲᔪᖅᑐᐃᓂᖏᑦ ᐃᓚᐅᖃᑕᐅᔪᓗᒃᑖᑦ 

ᖃᐅᔨᓴᐃᓂᖃᖅᑎᓪᓗᒋᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ “ᑕᕆᐅᓕᒃ ᑯᕕᑎᑕᐅᔪᖅ ᑕᕆᐅᕐᒧᑦ” ᑐᒃᓯᕋᐅᑎᖓᓐᓄᑦ. 

ᐊᐱᖅᑯᑎᒃᓴᖃᕈᕕᑦ ᓇᓗᓇᐃᖅᓯᕝᕕᐅᒃᑲᓐᓂᕈᒪᒍᕕᓪᓘᓐᓃᑦ ᐊᕙᑎᓕᕆᔨᒃᑯᑦ ᐱᕙᓪᓕᐊᓂᖓᓂᑦ, ᖃᐅᔨᒋᐊᕐᕕᒋᓗᒍ 

ᑎᐅᕋ ᐊᕐᑯ, ᐊᖓᔪᖅᑳᖅ ᐱᓕᕆᐊᓄᑦ ᐱᔨᑦᑎᕋᐃᔨᒃᑯᓐᓂᑦ ᐅᕗᖓ tarko@nirb.ca ᐅᕝᕙᓘᓐᓃᑦ (867) 983-4611. 

 

ᑎᑎᕋᖅᑐᖅ, 

 

 

 

 

ᑭᐅᕆᓐ ᑳᔅᑎᐊᓗ 

ᐃᓱᒪᑕᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 

ᑎᑎᖅᑲᒧᑦ ᐃᓚᐅᔪᖅ (1):  ᑎᑎᖅᑲᕐᒥᑦ ᐃᓚᒋᔭᐅᔪᖅ A: ᓂᕆᐅᒋᔭᐅᔪᖅ ᐱᕙᓪᓕᐊᓂᕐᒧᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᑦ“ᑕᕆᐅᓕᒃ ᑯᕕᑎᑕᐅᔪᖅ ᑕᕆᐅᕐᒧᑦ” ᐱᓕᕆᐊᕐᒧᑦ ᑐᒃᓯᕋᐅᑎᖓᑦ (ᓄᓇᕗᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ 11MN034/125515), ᐋᒋᓯ7, 2020 

 

ᐊᔾᔨᖓᓂᒃ ᐱᔪᑦ:  ᔭᐃᒥ ᑯᐊᔅᓄ, ᐊᒡᓃᑯᒃᑯᑦ (ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ) 

 ᒫᓇᓐ ᑐᒥᐅᓪ, ᐊᒡᓃᑯᒃᑯᑦ (ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ) 

 ᒥᓯᐅᓪ ᒍᕉᓕᐆ, ᐊᒡᓃᑯᒃᑯᑦ (ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ) 

 ᓯᑕᕙᓂ ᐊᐅᑐᑦ, ᓄᓇᕗᒻᒥ ᐃᒪᓕᕆᔨᒃᑯᑦ 

 ᑭᐅᕆᓐ ᑲᕋᑎᔭᓐ, ᓄᓇᕗᒻᒥ ᐃᒪᓕᕆᔨᒃᑯᑦ 

 ᑳᓴᓐ ᒋᓕᔅ, ᓄᓇᕗᑦ ᑐᙵᕕᒃᑯᓐᓂᑦ 

 ᓗᐃ ᒫᓐᓲ, ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᑦ 

 ᓈᑕᓕ ᐅᒍᕇᑎ, ᓄᓇᕗᑦ ᒐᕙᒪᒃᑯᖏᑦ 

 ᐊᐃᒥ ᕈᐋᐱᓐᓴᓐ, ᓄᓇᕗᑦ ᒐᕙᒪᒃᑯᖏᑦ 

 ᓴᐸ ᑲᓯ, ᐅᑭᐅᖅᑕᖅᑐᒥᑦ ᐱᓕᕆᐊᓄᑦ ᐊᐅᓚᑦᑎᔨᒃᑯᑦ 

 ᐄᑐᕆᔭᓐ ᐸᕋᑎᔅ, ᐅᑭᐅᖅᑕᖅᑐᒥᑦ ᐱᓕᕆᐊᓄᑦ ᐊᐅᓚᑦᑎᔨᒃᑯᑦ 

 ᑐᕇᓯ ᒪᑲᐃ, ᑲᓇᑕᐅᑉ ᓄᓇᖁᑖᓂᒃ-ᓄᓇᖃᖅᑳᖅᑐᓪᓗ ᑲᒪᔨᖏᑦ ᐊᒻᒪᓗ ᐅᑭᐅᖅᑕᖅᑐᒥᑦ 

 ᔮᓐ ᐊᓕᔅᓛᒍ, ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᐊᙳᖅᐸᓪᓕᓂᕐᒧᑦ 

 ᑖᓂᐊ ᑰᒻᔅ, ᑲᓇᑕᒥᑦ ᐃᖃᓗᓕᕆᔨᒃᑯᑦ 

 ᐊᓃᑕ ᒐᑦᒪᓐᓴᓐ, ᑲᓇᑕᒥᑦ ᐃᖏᕐᕋᔪᓕᕆᔨᒃᑯᑦ 

 ᑎᑎᖅᑲᐅᓯᕝᕕᒃ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 

 ᒪᒃᐱᖅᑐᒐᖅ 7-ᖓᑦ 7-ᖑᔪᓂᑦ 

ᑎᑎᖅᑲᕐᒥᑦ ᐃᓚᒋᔭᐅᔪᖅ A: ᓂᕆᐅᒋᔭᐅᔪᖅ ᐱᕙᓪᓕᐊᓂᕐᒧᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᑦ“ᑕᕆᐅᓕᒃ ᑯᕕᑎᑕᐅᔪᖅ ᑕᕆᐅᕐᒧᑦ” ᐱᓕᕆᐊᕐᒧᑦ ᑐᒃᓯᕋᐅᑎᖓᑦ (ᓄᓇᕗᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ 11MN034/125515) 
 

 



ᓂᕆᐅᒋᔭᐅᔪᖅ ᐱᕙᓪᓕᐊᓂᕐᒧᑦ ᐊᕙᑎᓕᕆᔨᒃᑯᑦ ᖃᐅᔨᓴᐃᓂᖓᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ “ᑕᕆᐅᓕᒃ ᑯᕕᑎᑕᐅᔪᖅ 

ᑕᕆᐅᕐᒧᑦ” ᐱᓕᕆᐊᕐᒧᑦ ᑐᒃᓯᕋᐅᑎᖓᑦ (ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖓ ᓈᓴᐅᑎᓕᒃ 11MN034/125515), 

ᐋᒋᓯ7, 2020  

ᓈᒻᒪᒋᔭᐅᔪᖅ  ᕿᐱᓗᒃᑕᐅᔪᖅ  

ᒪᓕᖕᓂᕐᒧᑦ ᕿᒥᕐᕈᓂᖅ  

ᐊᒃᑐᖅᓯᓂᕐᒧᑦ ᑎᑎᖅᑲᖅ ᐃᓚᓕᐅᑎᓯᒪᔪᖅ ᑐᓂᐅᖅᑲᐅᑕᐅᔪᖅ, ᐊᕙᑎᓕᕆᔨᒃᑯᑦ ᐱᓕᕆᐊᑉ 

ᒥᒃᓵᓄᑦ ᐊᒻᒪᓗ ᑐᒃᓯᕋᐅᑕᐅᔪᓂᒃ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑎᓄᑦ ᕿᒥᕐᕈᒋᐊᒃᑲᓐᓂᖅᑐᑦ  
ᐅᑉᓗᖅ  1 

ᖃᓄᐃᓕᐅᖁᔭᐅᒃᑲᓐᓂᕐᓃᑦ ᑐᓂᔭᐅᔪᑦ 

ᐱᓕᕆᐊᓕᖕᒧᑦ  

ᐅᑉᓗᖅ 32 
ᐊᕙᑎᓕᕆᔨᒃᑯᑦ ᑐᓂᐅᑎᒋᔭᖓ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑏᑦ ᐱᓕᕆᐊᓕᖕᒧᑦ ᐊᒻᒪᓗ 

ᐃᓚᐅᖃᑕᐅᔪᓄᑦ ᑭᐅᔾᔪᑎᒋᓂᐊᕐᓗᒋᑦ  

ᐊᐅᒡᒍᓯ  21, 2020 

ᓯᑎᐱᕆ  21, 2020 

ᐊᐅᒡᒍᓯ  11, 2020 

ᐊᐅᒡᒍᓯ 10,  2020 ᐊᕙᑎᓕᕆᔨᒃᑯᑦ ᓇᓗᓇᐃᖅᑐᑦ ᐱᓯᒪᖕᒪᔾᔪᒃ ᐊᒃᑐᖅᓯᓂᕐᒧᑦ ᑎᑎᖅᑲᖅ ᐃᓚᓕᐅᑎᓯᒪᔪᖅ  

ᐅᑉᓗᖅ  46 ᐅᑐᐱᕆ 5, 2020 
ᐊᕙᑎᓕᕆᔨᒃᑯᑦ ᐱᔭᖓᑦ IR-ᒧᑦ ᑭᐅᔾᔪᑕᐅᔪᓂᒃ (15 ᐅᑉᓗᓄᑦ), ᑐᒃᓯᕋᐅᑕᐅᔪᑦ ᐱᓕᕆᐊᕐᒥᑦ 

ᕿᒥᕐᕈᓂᕐᒧᑦ ᐅᖃᐅᓯᐅᔪᑦ  

ᐊᕙᑎᓕᕆᔨᒃᑯᑦ ᐱᔭᖓᑦ ᑐᑭᓯᐅᒪᔾᔪᑎᓂᒃ ᑐᒃᓯᕋᐅᑏᑦ  ᐅᑉᓗᖅ 29 ᓯᑎᐱᕆ 18, 2020 

ᓄᓇᓕᖕᒥᑦ ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᓂᖅ ᑲᖏᖅᖠᓂᕐᒥᑦ  ᐊᐅᒡᒍᓯ  24-25, 2020 
ᐅᑉᓗᖅ  4-

5 

ᐊᕙᑎᓕᕆᔨᒃᑯᑦ ᐱᓕᕆᐊᑉ ᒥᒃᓵᓄᑦ ᑲᑎᒪᓂᖓᑦ, ᓄᓇᓕᖕᒥᑦ ᑲᑎᒪᔩᑦ ᐊᒻᒪᓗ ᓯᕗᓂᐊᒍᑦ-

ᑲᑎᒪᑎᑦᑎᓂᖅ  

ᐅᑉᓗᖅ 90 ᓅᕕᒻᒥᕆ  18, 2020 

ᐅᑉᓗᖅ  95
-98 

ᓅᕕᒻᒥᕆ 23-26, 2020 

ᐅᑉᓗᖅ  76 ᐊᕙᑎᓕᕆᔨᒃᑯᑦ ᐱᔭᖓᑦ ᐃᓚᐅᖃᑕᐅᔪᓂᑦ ᐱᓕᕆᐊᕐᒥᒃ ᕿᒥᕐᕈᓂᕐᒧᑦ ᐅᖃᐅᓯᐅᔪᓄᑦ  ᓅᕕᒻᒥᕆ  4, 2020 

ᐊᕙᑎᓕᕆᔨᒃᑯᑦ ᐱᔭᖓᑦ ᐱᓕᕆᐊᓕᐅᑉ ᑭᐅᔾᔪᑎᖏᑦ ᐱᓕᕆᐊᕐᒥᑦ ᕿᒥᕐᕈᓂᕐᒧᑦ 

ᐅᖃᐅᓯᐅᔪᓄᑦ  

ᐅᑉᓗᖅ  111 ᑏᓯᒻᒥᕆ 9 2020 ᐊᕙᑎᓕᕆᔨᒃᑯᑦ ᑐᓂᓯᔪᑦ ᓯᕗᓂᐊᒍᑦ-ᑲᑎᒪᑎᑦᑎᓂᕐᒧᑦ ᐃᓱᒪᓕᐊᖓᓐᓂᑦ  

ᐅᑉᓗᖅ  xx ᖃᐅᔨᔭᐅᓂᐊᖅᑐᖅ  NIRB-ᑯᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᖓᑦ  

ᐱᓕᕆᐊᖑᒋᐊᕐᓂᐊᖅᑐᑦ  

